
Ekran san’ati zamonaviy madaniyatning eng faol rivojlanayotgan sohalaridan
biridir. Bugungi globallashuv davrida kino, televideniye, internet-platformalar, mobil
ilovalar va hatto teatrning ekranlashtirilgan ko‘rinishlari yangi texnologik yechimlar
bilan boyib bormoqgda. Texnika va texnologiyalardagi o‘zgarishlar ekran san’atining
badiiy-estetik qiyofasini o‘zgartiribgina qolmay, balki uning ijtimoiy-madaniy
vazifalarini ham kengaytirmoqda.

Kompyuter texnologiyalari ekran san’atida tasvir imkoniyatlarini kengaytirdi.
3D modellashtirish, CGI (Computer-Generated Imagery), VFX (Visual Effects),
motion capture, green screen texnologiyalari yordamida tarixiy davrlarni, fantastik
sahnalarni va murakkab vizual effektlarni realistik tarzda yaratish mumkin bo‘ldi. Bu
rejissyor va rassomlarga cheksiz ijodiy imkoniyatlar eshigini ochdi. Madaniyat vaziri
Ozodbek Nazarbekovning “Uyg‘on o°‘g‘lim” klipida qo‘llanilgan yangi
texnologiyalar va mazkur texnologiyalar yordamida ajdodlar timsolining qayta
jonlanishi fikrimizga dalil bo‘la oladi.

Musiqa kliplari bugungi kunda nafagat badiiy asar, balki texnik va texnologik
yangiliklarni qo‘llash orqali yangicha estetik ta’sir ko‘rsatadigan san’at turiga aylanib
bormoqda. O‘zbek estrada san’atida Ozodbek Nazarbekovning “Uyg‘on o‘g‘lim”
klipi milliy qadriyatlarni zamonaviy texnologiyalar bilan uyg‘unlashtirishda alohida
o‘rin tutadi. Ushbu klipda ajdodlar timsolining qayta jonlantirilishi va tarixiy ruhni
ifodalashda yangi texnologiyalar muhim vosita sifatida xizmat gilgan.

Klipda qo‘llanilgan texnologiyalardan sun’iy intellect, realistik texnologiyalar
va raqamli grafika - ajdodlarimizning ruhi va tarixiy obrazlari kompyuter grafikalari
orgali gayta jonlantirilgan. Bu usul ularni zamonaviy tasvir vositalari yordamida
yanada ta’sirchan va realistik ko‘rinishga keltirgan. Keng maydonlar va tabiiy
manzaralar yuqoridan dron texnologiyasi yordamida olingan. Bu esa milliy makon
ulug‘vorligini ko‘rsatishga xizmat gilgan. Montaj va harakatni boshqgarish texnikalari
hisoblangan Slow motion (harakatni sekinlashtirish) usuli dramatik nuqtalarni alohida
ta’kidlash uchun ishlatilgan. Bu tomoshabinda hissiy kuchni oshiradi.

Aynigsa, klipda ajdodlarimiz timsoli faqat tarixiy obraz sifatida emas, balki
bugungi avlodga murojaat qilayotgan ramz sifatida tasvirlanishi musiqa va klip
g‘oyasini ochib berishga xizmat giladi. Bu jarayonda esa:

ekompyuter grafikalari va vizual effektlar ajdodlarning siymosini jonlantirishga
xizmat qilgan;

etarixiy obrazlar zamonaviy tasvir texnologiyalari orqali hozirgi avlod bilan
bevosita muloqot qilayotgandek ko‘rsatilib, ma’naviy ko‘prik vazifasini bajargan;

enatijada, milliy o‘zlikni anglash va tarixiy xotirani mustahkamlash texnologik
vositalar bilan kuchaytirilgan.

“Uyg‘on o‘g‘lim” klipi zamonaviy texnologiyalar va milliy gadriyatlarning
uyg‘unlashuvi natijasida yaratilgan noyob san’at asaridir. Unda qo‘llangan vizual
effektlar, dron kadrlar, montaj usullari va ovoz texnologiyalari badily mazmunni
kuchaytirib, ajdodlarimiz timsolini jonlantirishda asosiy vosita bo‘lib xizmat qilgan.
Bu nafaqat musiqiy asar, balki tarixiy meros va zamonaviy san’atni birlashtiruvchi
kuchli ramziy ifodadir.

Xulosa o‘rnida shuni ta’kidlash mumkinki, ekran san’atida yangi texnik va
texnologik jarayonlar san’atning badiiy-estetik qiyofasini yangilab, uning ijtimoiy-
madaniy ahamiyatini oshirmoqgda. Ragamlashtirish, kompyuter grafika, VR/AR,
interaktivlik, sun’iy intellekt va oqimli translyatsiya jarayonlari nafagat tomoshabin
tajribasini boyitmoqda, balki san’atning global ta’sir kuchini ham oshirmogda. Shu
bilan birga, ushbu texnologiyalar mualliflik huquqi, axloqiy me’yorlar va madaniy
identitet bilan bog‘liq yangi masalalarni ham keltirib chigarmoqda.

